
Vendim i Këshillit të Mediave të Shkruara të Kosovës ndaj 

ankesës së KosovaMed Helthcare Sh.P.K. kundër Insajderi.org  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 27 dhjetor 2023,  shqyrtoi ankesën e 

dërguar nga KosovaMed Helthcare Sh.P.K. kundër Insajderi.org  
lidhur me publikimin e shkrimit me video me titull 

“Inspektorati ia pezullon punën kompanisë që fitoi tenderin 

mbi 372 mijë euro në Drenas, akuzohet se nuk ka licencë 

pune ”, dhe mori këtë 
 

 

 

                      V E N D I M  

  

 

 

 

 

- Ankesa nuk miratohet. 

 

 

 

 



 

 

 

 

                      

                      A R S Y E T I M 

 

 

Media ka publikuar një lajm me video, me titull 

“Inspektorati ia pezullon punën kompanisë që fitoi tenderin 

mbi 372 mijë euro në Drenas, akuzohet se nuk ka licencë 

pune”, me pretendimin se shkrimi shkel Kodin e Mediave të 

Shkruara, përkatësisht kapitujt II (raportimi i së 

vërtetës) dhe IV (e drejta për t’u përgjigjur). 

 

Lajmi është shkruar në gazetë online dhe objekt i kësaj 

ankese është shkrimi, andaj sipas Kodit të Mediave ankesa 

është e lejueshme për trajtim dhe e afatshme. 

  

Pas leximit të ankesës dhe lajmit, KMShK gjen se ankesa 

është e pabazuar. Pra, nuk miratohet. 

 

KMShK konstaton që shkrimet janë të bazuara në burime të 

identifikueshme dhe se pretendimet e një burimi janë 

konfirmuar edhe nga burime të tjera, madje edhe zyrtare. 

Ankuesi pretendon se media nuk e ka cituar faktin se 

ankuesi ka ofruar vetëm personel mjekësor për komunën dhe 

se i njëjti nuk ofron shërbime shëndetësore. Mirëpo, nga 

leximi i shkrimeve kuptohet se zyrtarët janë përgjigjur 

rreth kësaj çështje, pasi që kanë qenë të përfshirë 

drejtpërdrejt në rast.  

 

Media ka kryer punën e saj pasi që edhe në shkrimin e parë, 

siç e dëshmon vetë ankuesi, i ka dërguar pyetje dhe pas tri 

orësh e ka publikuar shkrimin, ashtu edhe në rastin e dytë, 

kur pas pranimit të përgjigjeve publikohen ato. KMShK 

konstaton që hulumtimi dhe gjetjet e shkrimit janë konkrete 

dhe të mbuluara me prova, ndërsa deklaratat kanë ndihmuar 

në sqarimin sa më të mirë të çështjes. 

  



KMShK gjen se provat e prezantuara nga media nuk mund të 

mbeten pa u përmendur, meqë i japin shkrimit besueshmëri, 

aq më tepër kur provave iu shtohen edhe deklarimet zyrtare 

nga udhëheqësit e institucionit. 

 

 

 

Andaj, KMShK vendos që ankesa të mos miratohet. 

 

 

 

 

Këshilli i Mediave të Shkruara të Kosovës 


